
JUM IL-QDUSIJA UNIVERSALI – IT-TLIETA 1 TA’ NOVEMBRU 2011
MOTTO “GĦALIEX NITOLBU?”

Din is-sena l-Jum Mondjali għall-Qdusija Universali skont it-Tema għall-Ewwel ta’ Novembru maħruġ mill-Moviment “Pro Sanctitate” jagħmel din il-mistoqsija “Għaliex Nitlob?”. Il-Beatu Papa Ġwann Pawlu II qal: “ ma hemmx qdusija mingħajr talb”.Il-Qaddisin dejjem urew il-kobor tagħhom mir-rabta intima tagħhom ma’ Alla. U dan isseħħ b’mod l-iktar intimu fil-mumenti tat-talb. Jum il-Qdusija Universali jiġi ċċelebrat ta’ kull sena mill-Moviment “Pro Sanctitate”.
_________________________________________________________________

L-EWWEL ANNIVERSARJU MILL-MEWT TAL-ISQOF NIKOL CAUCHI

It-Tlieta 15 ta’ Novembru jaħbat l-ewwel anniversarju mill-mewt tal-Isqof Nikol Cauchi. L-isqof Cauchi jibqa’ benefattur kbir tal-Knisja f’Għawdex. Niftakru fih fit-talb tagħna u nitolbu fl-interċessjoni tiegħu.

Silta mill-omelija li kien għamel l-Isqof Mario Grech fil-funeral tal-isqof Cauchi:

Il-viżjoni tal-Isqof Nikol Cauchi

« L-Isqof Nikol kellu viżjoni personalistika u umanistika, viżjoni li tpoġġi l-bniedem fiċ-ċentru. Fittxu ftit fil-ħafna kitbiet li għandu u taraw kif il-qalb tiegħu kienet tħabbat għall-bniedem, b’għażla preferenzjali għaż-żgħir u l-batut. Din il-viżjoni tal-Isqof Cauchi kienet tħaddan dak kollu li jagħmel parti mill-ħajja tal-bniedem – u allura l-ħajja tal-familja, l-edukazzjoni, ix-xogħol. Tnejn mill-Ittri Pastorali tiegħu kienu fuq ix-xogħol u fuq l-edukazzjoni. Huwa għandu Itta Pastorali oħra fuq il-promozzjoni umana. Għal dakinhar li kiteb dawn l-“ittri”, jista’ jkun li l-Isqof uża kliem “tqil”. Nittama li dawk il-ħsibijiet u dik il-viżjoni mhumiex nieqsa mil-lessiku tagħna llum ukoll! Sfortunatament il-viżjoni tagħna llum hija differenti minn dik li kellu l-Isqof Cauchi, għax għal ħafna llum il-bniedem illum mhux iċ-ċentru imma “sinna” fir-rota tas-sistema. Il-bniedem huwa strumentalizzat. 

L-Isqof Cauchi kellu din il-viżjoni favur il-bniedem għax kien imsaħħar minn Kristu u kien iħobb il-Knisja.

Infatti huwa kellu viżjoni Kristoċentrika – kien jara kollox fid-dawl ta’ Kristu. Iil-Konċilju Vatikan II fil-Gaudium et Spes jgħallem li l-misteru tal-bniedem nifhmuh biss fid-dawl tal-misteru ta’ Kristu l-Feddej tal-bnedmin (ara n.22). L-Isqof Nikol mhux biss kien jemmen fi Kristu l-Feddej tal-bnedmin, imma kien jgħallem dwar Kristu. Kienet xewqa tiegħu li jlaqqa’ lil ħaddieħor ma’ Kristu. Fil-persuna tal-Isqof Nikol aħna kellna l-preżenza ta’ Kristu li kien jgħaddi mit-toroq jgħallem u jagħmel il-ġid. L-Isqof kien jemmen b’konvinzjoni li t-tagħlim ta’ Kristu jagħti d-dawl mhux biss dwar il-bniedem imma dwar dak kollu li jmiss mal-bniedem; u għalhekk kien mimli entużjażmu, enerġija u passjoni biex f’waqtu u barra minn waqtu lilna jkellimna dwar Kristu. 

L-Isqof Cauchi kellu viżjoni ekkleżjoloġika – viżjoni li tagħraf il-ħtieġa tal-Knisja biex aħna nifhmu u nħaddnu lil Kristu veru u mhux karikatura tiegħu kif jagħmlu x’uħud. Il-Knisja hija esperta fl-umanità għax hija ta’ Kristu. Bl-imħabba u l-għarfien tiegħu tal-Knisja, l-Isqof Cauchi seta’ bħal Kristu jkun is-samaritan it-tajjeb li pprovdilna kura u kenn fil-“lukanda” li hija l-Knisja. Din l-għożża tiegħu għall-Knisja wassalilna billi għaraf iqiegħed il-pedament ta’ Knisja tal-Konċilju. Aħna dak li aħna għaliex l-Isqof Nikol sforza biex japplika u jimplimenta l-Konċilju Vatikan II – naturalment sakemm seta’ u sakemm sab spazju. »
_________________________________________________________________

ĊELEBRAZZJONI DJOĊESANA TA’ KRISTU RE

IL-ĦADD 20 TA’ NOVEMBRU 2011
Id-dettalji tal-programm joħorġu aktar ’il quddiem.
_________________________________________________________________

JUM IL-KARITÀ FID-DJOĊESI

Il-Ħadd 20 ta’ Novembru

FIL-FESTA TA’ KRISTU SULTAN FIL-KNEJJES KOLLHA SSIR IL-ĠABRA TAL-KARITÀ.

_________________________________________________________________

ANNIVERSARJU TAL-ĦATRA TAL-ISQOF

Is-Sibt s-26 ta’ Novembru 2011 jaħbat is-Sitt anniversarju mill-ħatra tal-ET Mons Mario Grech bħala Isqof ta’ Għawdex. Nitolbu għalih u noffru bukketti spiritwali għall-bżonnijiet tiegħu u tal-Knisja f’Għawdex.

	 1.Tlieta
	Solennità tal-Qaddisin kollha. Messalin sena B. Jum il-Qdusija Universali.
Bejn l-1 u t-8 ta’ Novembru, min b’devozzjoni jżur iċ-ċimiterju u josserva l-obbligi tas-soltu, jirbaħ l-Indulġenza Plenarja. Tintrebaħ dik parzjali, jekk iż-żjara ssir fil-ġranet l-oħra. 

Films għall-Familja (Oratorju - 5.30pm).

	 2.Erbgħa
	Tifkira Solenni tal-Fidili Mejtin kollha.Għid tal-Imwiet. Messalin sena B.

	 3.Ħamis
	San Martin de Porres, Reliġjuż. Tifkira. 

Grupp Talb Dun Mikiel Attard – Quddiesa fis-6.00pm u Adorazzjoni fis-6.30pm sas-7.30pm.

	 4.Ġimgħa
	San Karlu Borromeo, Isqof. Tifkira (O) / L-ewwel Ġimgħa tax-xahar. Adorazzjoni u Tqarbina Riparatriċi / Il-145 Anniversarju mit-twaqqif tas-Seminarju tal-Qalb ta’ Ġesù, Għawdex.

	 5.Sibt
	Konċelebrazzjoni b’suffraġju tal-membri tas-Solidalità ta’ San Filippu Neri (Katidral -8.00am).
Lejl Adorazzjoni mill-Mov.Ewk. Knisja ta’ Savina, Victoria - quddiesa - 8.00pm)

	 6.Ħadd
	It-32 Ħadd ta’ matul is-sena. Sena A / Ċenaklu (Dar Ċentrali tal-AK - 8.30am).

Films għall-Familja (Oratorju - 5.30pm).

	 7.Tnejn
	AKSK(Laura Vicuna) /  Kunsill Pastorali (Ċentru Ragħaj it-Tajjeb fit-8.00pm).

	 8.Tlieta
	Laqgħa għaż-Żgħażagħ Għawdxin f’Malta (Kappella tal-Università -7.15pm).

	 9.Erbgħa
	Dedikazzjoni tal-Arċibażilika tal-Lateran. Festa. Messalin sena A.
 Laqgħa tal-Kulleġġ tal-Kappillani (Ċentru Pastorali tar-Ragħaj it-Tajjeb, Victoria).
Laqgħa għall-persuni separati (KDF –Ċentru Pastorali Ragħaj it-Tajjeb -8.00pm).

	10.Ħamis
	San Iljun il-Kbir, Papa u duttur tal-Knisja. Tifkira (O) / Laqgħa għalliema Yr.4 (LV) / Laqgħa KDF (Ċentru Pastorali Ragħaj it-Tajjeb - 7.30pm).

	11.Ġimgħa
	San Martin ta’ Tours, Isqof. Tifkira (O).
Laqgħa għall-persuni f’relazzjoni barra miż-żwieġ KDF (Dar Manresa - 8.00pm).

	12.Sibt
	San Ġosofat, isqof u martri. Tifkira .
Lejl Adorazzjoni mill-Mov. Ewk. Fil-Parroċċa tax-Xewkija li jibda fit-8.00pmb’quddiesa.

	13.Ħadd
	It-33 Ħadd tas-sena. Sena A . 

Films għall-Familja (Oratorju – 5.30pm).

	13-18
	Irtir tas-saċerdoti (Dar Manresa, Victoria). 

	15.Tlieta
	San Albertu l-Kbir, Isqof u Duttur tal-Knisja. Tifkira./ L-ewwel Ann. Mill-mewt tal-Isqof N. Cauchi.

	16.Erbgħa
	Santa Ġertrude, Verġni – jew Santa Margerita tal-Iskozja. Tifkira.
KKSK (Laura Vicuna) / Laqgħa KDF (Ċentru Pastorali Ragħaj it-Tajjeb fis-7.30pm).

	17.Ħamis
	Santa Eliżabetta tal-Ungerija, Reliġjuża. Tifkira (O) / Laqgħa Għalliema Yr.5. (Laura Vicuna).

	18.Ġimgħa
	Dedikazzjoni tal-Bażilika tal-Appostli San Pietru u San Pawl. Tifkira.

	19.Sibt
	Lejl Adorazzjoni mill-Mov.Ewk. fil-Knisja tan-Nazzarenu, Xagħra li jibda b’quddiesa fit-8.00pm

	20.Ħadd.
	Solennità ta’ Sidna Ġesù Kristu, Sultan tal-Ħolqien kollu. Sena A.

Jum il-Karità. Ġabra fil-Knejjes / Ċelebrazzjoni Djoċesana ta’ Kristu Re fir-Rabat.
Jum Dinji ta’ Tifkira tal-Vittmi tat-Traffiku (NU) / Jum Universali tat-tfal (NU).

	21.Tnejn
	Il-Preżentazzjoni tal-Verġni Mqaddsa Marija. Tifkira (O) / Jum il-Klawstrali.

	22. Tlieta 
	Santa Ċeċilja Verġni Martri. Tifkira (O).

	24.Ħamis
	Jum ir-Radd il-Ħajr għall-ġid tal-Ħolqien. Issir Funżjoni Reliġjuża fuq bażi parrokkjali / Laqgħa Għalliema Yr.6. (Laura Vicuna) / Laqgħa għall-persuni separati (KDF Ċentru Pastorali Ragħaj it-Tajjeb – 8.00pm).

	25.Ġimgħa
	San Andrija Dung-Lac, Presbiteru u Sħabu, Martr. Tifkira (O).

	26.Sibt
	Is-Sitt Anniversarju mill-ħatra tal-Isqof Mario Grech bħala Isqof t’Għawdex / Nofs ta’ nhar ta’ spiritwalità għas-saċerdoti (Ċentru Pastorali Ragħaj it-Tajjeb – 8.30am).
Adorazzjoni għall-Persuni Kkonsagrati fil-Parroċċa tal-Munxar li tibda fis-6.15pm.
Lejl Adorazzjoni mill-Mov.Ewk. fil-Parroċċa tal-Fontana, li jibda b’ quddiesa fit-8.00pm.

	27.Ħadd
	L-ewwel Ħadd tal-Avvent. Sena B.

	28.Tnejn
	Kunsill Pastorali (Ċentru Ragħaj it-Tajjeb fit-8.00pm).

	29.Tlieta
	Laqgħa Koordinaturi Attività Teatrali (Skejjel).

	30.Erbgħa
	Sant’Andrija, Appostlu. Festa.

